
Rubén Prieto: fotografía e vídeo
No ano 2010 entra a formar parte do elenco 
estable da compañía como actor do espectáculo 
‘Volpone’. Desde entón ven realizando 
diferentes traballos tanto de intérprete como 
de produción audiovisual para Talía Teatro.

Xurxo Barcala
Actor. Debutou con Talía Teatro no ano 2000 
co espectáculo infantil Menos Lobos. A partir 
de aí seguiron traballos como ‘Supermáis’, ‘Eu 
así non xogo’ e ‘E ti, quen vés sendo?’. Despois 
duns anos dedicado a actividades pedagóxicas 
no 2017 volve á compañía formando parte do 
elenco de ‘Os mortos daquel verán’ e ‘O servidor 
de dous amos’.



Toño Casais
Actor. Leva máis de 25 anos dedicados ao teatro e 
vinculado á compañía coa que realizou dezaoito 
montaxes como actor. Tamén ten realizado 
montaxes con outras compañías como Teatro 
do Atlántico ou o Centro Dramático Galego.
Ten recibido numerosos recoñecementos 
pola súa interpretación como protagonista 
nos espectáculos ‘Palabras encadeadas’ e 
‘Esperando a Godot’ e como actor secundario no 
espectáculo ‘O Encoro’, de Teatro do Atlántico.



Marta Lado
Actriz.  Recentemente incorporada á compañía, 
conta xa cunha importante bagaxe tanto a nivel 
teatral como audiovisual.
Estre os seus traballos teatrais destacan a súa 
interpretación en ‘Tartufo’, do Centro Dramático 
Galego e Ubú Rei con Talía Teatro.



María Ordóñez 
Empezou a súa andadura teatral coa compañía 
tamén no ano 2003 co espectáculo ‘Eu así non 
xogo’. Deste entón realizou xa trece montaxes 
coa compañía, entre os que destacan a súa 
interpretación en ‘Palabras encadeadas’ e ‘ O 
método Grönholm’ de Jordi Galcerán e ‘Pelos 
na lingua’ de VV.AA.
Ten recibido premios á interpretación como 
actriz protagonista do espectáculo ‘Pelos na 
lingua’.



Marta Ríos
Actriz. Vinculada á compañía desde o 2003, 
ano no que debutou co espectáculo ‘Eu así non 
xogo’. Deste entón, realizou xa trece montaxes 
coa compañía. 
Cómpre destacar a súa interpretación en 
‘Volpone’, pola que recibiu o premio Maria 
Casares á mellor actriz secundaria.



Artur Trillo
Autor, director e actor. Artur Trillo leva máis de 
30 anos dedicados ao teatro e como director da 
compañía Talía Teatro. Ademais ten realizado 
montaxes con outras compañías: Teatro do 
Atlántico, Lagarta Lagarta, Centro Dramático 
Galego... .
Na súa traxectoria fi guran premios á  
interpretación nos espectáculos ‘Esperando a 
Godot’, ‘E ti, quen ves sendo’, ‘Bicos con lingua’ 
de Talía Teatro e ‘O Encoro’, de Teatro do 
Atlántico.



Dani Trillo
Empezou a súa andadura teatral coa compañía 
no ano 2003 co espectáculo ‘Eu así non xogo’.
Desde entón ten participado como actor en 
trece espectáculos da compañía.
Ademais da interpretación sempre tivo interese 
por todos os elementos que compoñen un 
espectáculo, así foi realizando diferentes 
traballos: iluminación, deseño gráfi co e en 
‘Foucellas’ enfróntase ao deseño de escenografía 
polo que gaña o Premio María Casares á Mellor 
escenografía.
Nesta ocasión, encárgase da realización da 
escenografía ademais de levar, como actor, un 
gran peso do espectáculo.



Diego Rey: versión e dirección

Forma parte do equipo de Talía Teatro desde o 
ano 2006, no que vén desenvolvendo tarefas 
de actor, técnico, autor e director.
A partir do ano 2010 a súa labor comeza a 
orientarse de forma decidida cara a dirección, 
simultaneando traballos para Talía e outras 
compañías. 
Realiza formación en Commedia dell’Arte con 
algúns dos profesionais máis recoñecidos 
a nivel internacional: Antonio Fava, Fabio 
Mangolini, Carlo Boso, Tania Passarini, Massimo 
Macchiavelli e Claudio de Maglio. Actualmente 
cursa Dirección escénica e dramaturxia, na 
Escola Superior de Arte Dramático de Vigo.

